
CONVENIO DE COLABORACION ENTRE A AXENCIA DE TURISMO DE GALICIA E ASOCIACION
GALEGA DE ALBERGUES PRIVADOS (AGALBER) PARA O Il PLAN ESTRATEXICO DE
CONSOLIDACION E EXPANSION DIXITAL DE BOOKALBERGUE, PLATAFORMA DE RESERVA DE
ALBERGUES PRIVADOS NO CAMINO DE SANTIAGO

Santiago de Compostela,
REUNIDOS

Dunha parte, D. José Manuel Merelles Remy, director da Axencia de Turismo de Galicia, en
virtude do nomeamento efectuado polo Decreto 75/2024, do 22 de abril (DOG num. 81, do 24
de abril), e conforme as facultades que lle confire o apartado dous da disposicién adicional
segunda do Decreto 135/2024, do 20 de maio, de estrutura orgdnica dos 6érganos superiores e
de direccion dependentes da Presidencia da Xunta de Galicia (DOG num. 101, do 27 de maio),
que desconcentra na persoa titular da Direccion da Axencia a competencia para subscribir
convenios de colaboracion no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo Decreto 196/2012,
do 27 de setembro (DOG num. 193, do 9 de outubro).

E doutra, D. Miguel Angel Rodriguez Aira, actuando en nome e representacién da Asociacién
Galega de Albergues Privados (AGALBER), con NIF G70452016, en calidade de presidente, de

acordo co establecido nos seus Estatutos.

Intervefien en razon dos seus respectivos cargos no exercicio das facultades que tefien

conferidas e que lles atinxen, e convefien en nome das entidades que representan o que segue.
EXPONEN

Primeiro.- Que a Axencia de Turismo de Galicia, sequndo o Decreto 196/2012, do 27 de

setembro, polo que se crea dita Axencia e se aproban os seus estatutos, ten como obxectivo,

impulsar, coordinar e xestionar a politica autonémica en materia de turismo e, en especial, a

promocién e a ordenacion do mesmo dentro da comunidade.

Para lograr esta finalidade a Axencia de Turismo de Galicia, acomete no ambito das suas
competencias, un decidido apoio & promocién e fomento do sector turistico de Galicia a través

daquelas acciéns que lle permiten acadar os seus obxectivos.

Segundo.- Que AGALBER constitiuese como unha organizacién de natureza asociativa e sen
animo de lucro, con personalidade xuridica propia e plena capacidade de obrar, que ten por
finalidade principal a de representar, xestionar e defender os intereses profesionais e
empresariais dos seus asociados, empresas, auténomos e profesionais dedicados a xestionar os
centros de hostaleria cofiecidos como albergues, albergues turisticos, albergues xuvenis, ou
aqueles outros que, sen ter as ditas denominacidns, realicen a mesma actividade, atendendo as
stas necesidades de informacién, formacién e asesoramento, e que nace cunha especial

vocacién de defensa dos intereses especificos das empresas nela encadradas.

Terceiro.- A Estratexia de Turismo de Galicia 2030, dentro da Mision 1. Galicia, destino auténtico
e diferencial recolle a Medida estratéxica 1.1. O Camirio de Santiago. O Camifio de Santiago é un
dos recursos mais singulares e diferenciais do turismo galego, declarado Patrimonio da
Humanidade pola UNESCO e cun claro recofiecemento internacional. Porén, a tendencia
crecente de peregrinos durante os uUltimos anos fai imprescindible apostar pola calidade e a
excelencia das Rutas Xacobeas, aplicando medidas que permitan unha adecuada xestion, a
conservacion e o mantemento deste recurso turistico cunha clara orientacion 4 sostibilidade
integral. O Camifio destaca como o principal reclamo turistico de Galicia, grazas a diversidade
de recursos que se atopan ao longo das diferentes Rutas Xacobeas. Ademais, destaca como o
principal atributo con que se identifica a Galicia e como o recurso con maior potencial de
crecemento nos vindeiros anos. Alén diso, o Camifio de Santiago tamén destaca pola sua
importancia como factor de reequilibrio territorial, favorecendo as actividades turisticas en

areas rurais e territorios menos cofiecidos.

Unha das acciéns operativas recollidas nesta medida estratéxica € a que ten que ver con
implementar medidas que permitan impulsar a excelencia e a calidade na xestion dos Camifios
de Santiago, co obxectivo de consolidar este recurso unico e de alto valor cultural como un
referente internacional en turismo sostible. Entre as accidns que se poderan desenvolver esta

a de mellorar a atencion e servizos ofrecidos aos peregrinos e visitantes, tanto en recursos

turisticos especificos como no propio Camifio de Santiago, asegurando que o0s servizos
ofrecidos cumpran os mais altos estandares de calidade. Para acadar este obxectivo é
fundamental establecer sinerxias e promover acordos de colaboracidn con axentes implicados
na xestion do Camifio, como poden ser entidades publicas, asociaciéns de peregrinos ou

empresas do sector turistico.

Cuarto.- Bookalbergue, impulsado por AGALBER, ten como obxectivo consolidarse como a
plataforma de referencia para a reserva de albergues privados no Camifio de Santiago. O que
se busca é fortalecer e profesionalizar o ecosistema tecnoléxico e comunicativo da plataforma,
beneficiando tanto a peregrinos como a propietarios de albergues, mellorando a sua

experiencia e reforzando a competitividade do sector.

A dixitalizacién é un factor clave na modernizacién do sector turistico, e os albergues privados
de Galicia, que desempefian un papel fundamental na acollida de peregrinos, necesitan
ferramentas eficaces para aumentar a sua visibilidade, optimizar a xestién e adaptarse as novas

dinamicas dixitais.

Esta proposta contempla unha estratexia integral que inclie accions de comunicacién e redes
sociais, mellora da experiencia de usuario e colaboraciéns externas con creadores de contido.
O obxectivo final é consolidar Bookalbergue como unha solucidn dixital esencial no Camifio de

Santiago e contribuir ao impulso dun turismo sostible, profesional e competitivo en Galicia.
Os obxectivos estratéxicos que se pretenden acadar son os seguintes:

e Incrementar a visibilidade e notoriedade de Bookalbergue entre peregrinos nacionais e
internacionais mediante unha estratexia dixital integral que combine redes sociais,
contidos, campanias de difusion e colaboracidns con creadores vinculados ao Camifio de
Santiago.

e Impulsar a captacion activa de novos albergues nas distintas rutas do Camifio, mediante
un traballo directo e personalizado de contacto, explicacién da plataforma, resolucion
de dubidas e acompafiamento durante o proceso de incorporacién.

e Garantir unha xestion continuada e profesional da informacién dos albergues dentro da
plataforma, mantendo fichas actualizadas, completas e correctamente estruturadas

para facilitar a busca, a planificacién e a reserva por parte dos peregrinos.

e Reforzar arelacion cos albergues adheridos, ofrecéndolles un punto de contacto estable
para solicitar cambios, actualizar informacién, resolver incidencias e mellorar a sua
presenza dentro de Bookalbergue.

e Continuar optimizando a plataforma mediante melloras técnicas, axustes funcionais e
coordinacién co equipo de desenvolvemento, atendendo as necesidades detectadas no
uso real por parte de albergues e usuarios.

e Fortalecer a presenza fisica e dixital da marca Bookalbergue a través de materiais
promocionais, carteleria, mapas e recursos graficos que faciliten a sua identificacién nos

albergues e nos puntos de contacto co peregrino

Quinto.- As areas de actuacién nas que se desenvolveran as distintas actuaciéns son as

seguintes:
1. Comunicacion Dixital, Redes Sociais e Campanias de Difusion

A comunicacién dixital é unha ferramenta clave para incrementar a visibilidade de
Bookalbergue, conectar coa comunidade peregrina e reforzar a presenza da plataforma entre

os albergues privados do Camifio de Santiago.

O obxectivo principal é posicionar Bookalbergue como unha plataforma util, fiable e recofiecible
para a planificacion e reserva de albergues privados no Camifio, mediante unha estratexia

dixital continuada e orientada a resultados.

Plan de execucidn:

Redes sociais e community manager.

Contidos dixitais e audiovisuais.

e Campanias de difusion dixital.

Colaboraciéns con creadores

2. Comunicacion e relacions publicas

O obxectivo principal é aumentar a visibilidade institucional de Bookalbergue e consolidar a sua

reputacion como proxecto dixital impulsado polos albergues privados do Camifio.

Plan de execucion:

e Estratexia de comunicacion.
e Medios e axentes sectoriais.
¢ Notas de prensa e contidos informativos.

e Apoio en accions profesionais.
3. Captacién e xestion de albergues na plataforma

A captacién e xestion de albergues é unha lifia estratéxica esencial para ampliar a rede de
establecementos adheridos e garantir que a informacién dispofiible en Bookalbergue sexa

completa, actualizada e Util para os peregrinos.

O obxectivo principal é impulsar a incorporacion de novos albergues & plataforma e
profesionalizar a xestion das fichas dos establecementos, ofrecendo un punto de contacto

estable e directo para os propietarios.
Plan de execucién:

e Captacién activa de novos albergues.
e Xestidn e creacion de fichas.
e Actualizacion continua da informacion.

e Atencidn directa aos albergues.
4. Melloras web e coordinacion técnica

O obxectivo principal é continuar mellorando a plataforma mediante axustes funcionais,

optimizacions técnicas e coordinacion continua co equipo de desenvolvemento.
Plan de execucion:

e Melloras evolutivas da plataforma.
e Optimizacion da experiencia de usuario.
e Coordinacién co equipo técnico.

e Seguimento de incidencias.

5. Desefio grafico, materiais promocionais e merchandising

Os materiais graficos e promocionais son clave para reforzar a presenza de Bookalbergue nos
albergues adheridos e facilitar que os peregrinos identifiquen e utilicen a plataforma durante

o Camino.

O obxectivo principal é mellorar a visibilidade de Bookalbergue mediante pezas graficas,
materiais fisicos e merchandising que reforcen a identidade da marca e apoien as acciéns de

difusién do proxecto.
Plan de execucién:

e Deseifio de materiais promocionais.
e Adaptacion para albergues e accidons de difusion.
e Producién de materiais fisicos.

¢ Merchandising promocional.

Sexto.- Concorren asi, aos efectos do establecido nos artigos 19.4.c) e 26.2 a) da Lei 9/2007, do
13 de xuiio, de subvenciéns de Galicia, e 36.c) e 40.1a) do Regulamento da dita lei, aprobado polo

Decreto 11/2009, do 8 de xaneiro, razéns de interese publico para a sinatura deste convenio.

Dada a especialidade do obxecto do convenio, non procede a realizacion dunha convocatoria
publica ao ser AGALBER a unica entidade que pode desenvolver o seu obxecto, dada a sua

representatividade do sector.

En virtude do anteriormente exposto, as partes acordan celebrar este convenio que se rexera

polas seguintes

CLAUSULAS

Primeira.- Obxecto do convenio

Constitue o obxecto deste convenio o establecemento das condicions para a colaboracion entre
a Axencia de Turismo de Galicia e a Asociacion Galega de Albergues Privados (AGALBER) para
levar a cabo o Il Plan estratéxico de consolidacion e expansion dixital de Bookalbergue,

plataforma de reserva de albergues privados no Camifio de Santiago.

Segunda.- Orzamento e financiamento

O orzamento estimado de gastos relativos ao obxecto descrito na clausula anterior ascende a

39.990,50 € (IVE incluido), co seguinte detalle:

AREA SERVIZOS MATERIAIS/MEDIOS TOTAL

Comunicacién Dixital,
Redes Sociais e 8.393,00 € 2.055,00 € 10.448,00 €
Campanas de Difusién
Comunicacién e

1.021,00 € - 1.021,00 €
Relacions Publicas
Captacién e Xestidén de
Albergues na 10.277,00 € - 10.277,00 €
plataforma
Melloras web e

5.709,00 € - 5.709,00 €
coordinacion técnica
Desefio grafico,
materiais promocionais 1.713,00 € 3.882,00 € 5.595,00 €
e merchandising
TOTAL SEN IVE 33.050,00 €
IVE 6.940,50 €
TOTAL CON IVE 39.990,50 €

A Axencia de Turismo de Galicia realizara unha achega por importe de 39.990,50 €, IVE incluido,
con cargo a aplicacion orzamentaria 04.A2.761A.781.0, proxecto 2015 00005, procedente dos

orzamentos xerais da Comunidade de Galicia para o ano 2026.

A Axencia de Turismo de Galicia procedera ao pagamento da subvencién a favor da Asociacion,
unha vez que esta entidade presente a xustificacidén das actuaciéns realizadas e se comprobe a
axeitada xustificaciéon asi como a realizacidon da actividade e o cumprimento da finalidade da

subvencion.

Esta axuda ten o caracter de “"axuda de minimis” exenta de notificacién e de comunicacién &
Comision Europea en aplicacién do Regulamento (UE) 2023/2831 da Comision, do 13 de
decembro de 2023, relativo a aplicacion dos artigos 107 e 108 do Tratado de Funcionamento da

Unién Europea as axudas de minimis (DOUE 15.12.2023, Serie L).

A aplicacién do réxime de minimis implica que axuda total de minimis concedida & entidade
beneficiaria, en virtude da aplicacién do artigo 3°.2 do Regulamento (UE) 2023/2831, non pode

ser superior a 300.000 € durante o periodo dos tres anos previos.

Este limite maximo aplicase a todo o conxunto de axudas recibidas en concepto de minimis,

independentemente da forma en que se outorguen ou do obxectivo perseguido.

Antes de conceder a axuda, solicitarase da entidade beneficiaria unha declaracion escrita ou en
soporte electronico, sobre calquera outra axuda de minimis recibida durante os tres anos

previos.
Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan a natureza da actividade
subvencionada de acordo coa previsién de orzamento recollida na clausula segunda e que se

realicen a partir do 1 de xaneiro de 2026.

Os gastos financeiros, os gastos de asesoria xuridica ou financeira, os gastos notariais e
rexistrais e 0s gastos periciais para a realizacién do proxecto subvencionado recollidos no artigo

29 da Lei 9/2007, do 13 de xurfio, de subvencions de Galicia, non seran subvencionables.

O importe correspondente ao IVE sé podera ser imputado ao convenio na contia que non sexa
recuperada ou compensada pola entidade, o cal debera ser acreditado por esta mediante

declaracién responsable coa xustificacion do convenio.

Cuarta.- Compromisos das partes

1. A Asociacion, como entidade beneficiaria da subvencion da Axencia de Turismo de Galicia,

asume as seguintes obrigas:

- Desenvolver as actuacions recollidas nas clausulas primeira e segunda deste convenio,
e que constitlen o seu obxecto, asi como a xustificar a realizacion da actividade e o

cumprimento da finalidade que determinou a concesién da subvencién.

- Incluir en toda a documentacion e soportes especificos que se trata dunha actuacién con
financiamento da Xunta de Galicia a través da Axencia de Turismo de Galicia, incluir a
marca Xacobeo 27 de conformidade co Decreto 3/2026, do 26 de xaneiro, polo que se
regula a utilizaciéon da marca Xacobeo 2027 e a marca “Galicia Calidade” en todas as
actividades obxecto do presente convenio de colaboracién. Os logos poderan
descargarse na seguinte ligazén: https://www.turismo.gal/marca01.

- Achegar a informacién que lle sexa requirida pola Intervencion Xeral da Comunidade
Auténoma, o Consello de Contas e o Tribunal de Contas no exercicio das stas funcions
de fiscalizacion e control do destino da subvencién.

- Comunicar & Axencia de Turismo de Galicia a obtencion doutras subvenciéns, axudas,
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta
comunicacién deberd efectuarse tan pronto como se cofieza e, en todo caso, con
anterioridade a xustificaciéon da aplicacion dos fondos recibidos. Asi mesmo, facilitaran
a declaracion sobre calquera outra axuda de minimis recibida durante os tres anos
previos

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte a Seguridade Social e de non ter pendente
de pago algunha outra débeda coa Administracion publica da Comunidade Auténoma,
asi como unha declaraciéon responsable de non estar incursa en ningunha das
prohibicions para obter a condicién de beneficiario, establecidas no artigo 10 da Lei

9/2007, do 13 de xufio, de subvenciéns de Galicia, de conformidade co disposto nos

As copias en papel deste documento tefien a condicion

artigos 10 e 13 do Regulamento da dita lei, aprobado polo Decreto 11/2009, do 8 de
xaneiro.

- Manter, de ser o caso, a propiedade sobre os investimentos subvencionados, e a
vinculacién destes a actividade econdmica que motivou a axuda, durante un periodo
minimo de 5 anos.

- Subministrar & Axencia de Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia de Turismo de Galicia, das
obrigas previstas no Titulo | da citada lei.

- Reintegrar, total ou parcialmente, a axuda percibida no suposto de incumprimento das
condicidns establecidas no presente convenio.

- As demais obrigas previstas no artigo 11 da Lei 9/2007, do 13 de xufio.

2. A Axencia de Turismo de Galicia comprométese a colaborar no financiamento do custo das
actuacions previstas a través do outorgamento dunha subvencién polo importe establecido

na clausula segunda.

Quinta.- Compatibilidade

A achega econdémica prevista no presente instrumento sera compatible con outras subvenciéns,
ingresos, axudas ou recursos para a mesma finalidade, procedentes de calquera Administracién

ou entes publicos ou privados, nacionais, da Unién Europea ou organismos internacionais.

De conformidade co artigo 17.3 da Lei 9/2007, do 13 de xuiio, o importe da subvencién en ningin
caso poderd ser de tal contia que, illadamente ou en concorrencia con outras subvencidns,

axudas, ingresos ou recursos, supere o custo da actividade subvencionada.
Sexta.- Inexistencia de relacion laboral

A subscricion do presente convenio non implicard relacion laboral ou de calquera outra
natureza entre a Axencia de Turismo de Galicia e as persoas ou profesionais que desenvolvan
as acciéns que constitien o obxecto do mesmo, de xeito que non se lle poderd esixir
responsabilidade algunha directa nin subsidiaria por actos ou feitos acaecidos no

desenvolvemento deste.

10

Sétima.- Subcontratacion

Poderan ser obxecto de subcontratacion, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido no
artigo 27 da Lei 9/2007, do 13 de xufio, de subvenciéns de Galicia. En todo caso quedan féra da
subcontratacion aqueles gastos nos que tefia que incorrer a entidade beneficiaria para a

realizacion por si mesma da actividade subvencionada.

A necesidade da subcontratacién estara debidamente motivada pola entidade beneficiaria e,

en ningun caso, supora un aumento do custo da actividade subvencionada.

Os subcontratistas quedaran obrigados soamente ante a entidade beneficiaria, que asumira a
total responsabilidade da execucién da actividade subvencionada fronte & administracion. A
entidade beneficiaria serd a responsable de que na execucién da actividade subvencionada
concertada con terceiros se respecten os limites establecidos neste convenio en canto &
natureza e contia dos gastos subvencionables e esixiranlles as/aos subcontratistas os

documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e control

toda a informacion necesaria relativa as acciéns subcontratadas.

En ningun caso podera concertar o beneficiario a execucion total ou parcial das actividades

subvencionadas con:

- Persoas ou entidades incursas nalgunha das prohibicions do artigo 10 da Lei 9/2007, do
13 de xufio, de subvencions de Galicia.

- Persoas ou entidades que percibisen outras subvencions para a realizacion da actividade
obxecto de contratacién.

- Intermediarios ou asesores nos que os pagamentos se definan como unha porcentaxe
de custo total da operacidn, agas que o dito pagamento estea xustificado con referencia
ao valor de mercado do traballo realizado ou dos servizos prestados.

- Persoas ou entidades vinculadas co beneficiario, agds que a contratacion se realice de
acordo coas condicidons normais de mercado e que se obtefia a previa autorizacion do

6rgano concedente nos termos que se fixen nestas bases reguladoras.

Oitava.- Xustificacion de fondos e pagamentos

A Asociacion, segundo se establece no artigo 28 da Lei 9/2007, do 13 de xufio, de subvenciéns
de Galicia, e 0 artigo 48 do Decreto 11/2009, do 8 de xaneiro, polo que se aproba o Regulamento
da Lei 9/2007, do 13 de xufio, que a desenvolve, estard obrigada a xustificar ante a Axencia de
Turismo de Galicia o cumprimento da finalidade da subvencién, a realizacién da actividade ou
adopcion do comportamento que fundamentou a sta concesion e o seu custo real, mediante a
presentacién dunha conta xustificativa integrada, con caracter xeral, pola documentacién que

se relaciona a continuacion:

- Memoria de actuacién xustificativa do cumprimento das condiciéns impostas na concesion da
subvencidén, con indicacion das actividades realizadas e dos resultados obtidos.

- Memoria econdmica xustificativa do custe das actividades realizadas, que contara:

a) Relacion clasificada dos gastos e investimentos da actividade, con identificacién do acredor

e do documento, o seu importe, data de emisidn e, no seu caso, data de pagamento.

b) Facturas ou documentos de valor probatorio equivalente no trafico xuridico-mercantil ou
con eficacia administrativa incorporados na relacion a que se fai referencia no apartado anterior
e a documentacion acreditativa do pago. No caso de tratarse de gastos inferiores a 1.000 €

podera xustificarse o pagamento mediante recibo do provedor.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparto dos custos xerais e/ou indirectos incorporados

na relacion a que se fai referencia na letra a).

d) Unha relacion detallada doutros ingresos ou subvencions que financien a actividade

subvencionada con indicacién do importe e a sua procedencia.

e) Declaracion sobre calquera outra axuda de minimis recibida durante os tres anos previos.

f) Os tres orzamentos que, en aplicacién do artigo 29.3 da Lei de subvencidns de Galicia, deba
solicitar o beneficiario.

g) No seu caso, a carta de pago de reintegro no suposto de remanentes non aplicados, asi como

dos intereses derivados destes.

h) Debera indicarse un nimero de conta para o ingreso dos fondos e xuntar unha declaracién

responsable da veracidade dos datos relativos a dita conta.

i) Detalle da documentacion e soportes publicitarios nos que consten a colaboracién de Turismo

de Galicia e as marcas Xacobeo 2027 e Galicia Calidade.

Por outro lado, a entidade beneficiaria deberd acreditar que se atopa ao corrente no
cumprimento das stas obrigas tributarias e fronte & Seqguridade Social e que non ten pendente

de pagamento ningunha outra débeda coa Administracion publica da Comunidade Auténoma.

A Axencia de Turismo de Galicia resérvase o dereito a solicitar toda a documentacién que

considere precisa en relacién coa xustificacién do convenio.

A comunicacién relativa 4 obtencion doutras subvenciéns, axudas, ingresos ou recursos para a
mesma finalidade, asi como a modificacién das circunstancias que fundamentasen a concesion
da subvencién, deberd efectuarse no momento no que se cofieza e, en todo caso, con

anterioridade a xustificacién da aplicacion dada aos fondos percibidos.

Cando as actuacidons obxecto do convenio fosen financiadas, ademais de coa subvencion, con
fondos propios ou doutras subvencions ou recursos, debera acreditarse na xustificacién o
importe, a procedencia e a aplicaciéon de tales fondos as actividades subvencionadas, de
conformidade co establecido no artigo 28.6 da Lei 9/2007, do 13 de xufio, de subvenciéns de

Galicia.

No caso de que se produza exceso das subvencidns percibidas de distintas entidades publicas,
a entidade beneficiaria debera reintegrar o exceso xunto cos xuros de demora, nos termos que
establece o artigo 23 do Decreto 11/2009, do 8 de xaneiro, polo que se aproba o Regulamento

da Lei de subvencidns de Galicia.

A vista desta documentacién, o organo competente da Axencia de Turismo de Galicia,
comprobara a realizacion da actividade e o cumprimento da finalidade da subvencién e, unha
vez comprobado o cumprimento, expedira certificado acreditativo da verificacion realizada e

tramitara o pagamento.

Para estes efectos, considerarase gasto realizado o que foi efectivamente pagado con

anterioridade 4 finalizacion do referido prazo de xustificacion.

O prazo para presentar a documentacién xustificativa da subvencidn por parte da Asociacién e

realizar a execucion do obxecto do convenio tera como data limite o0 1 de decembro de 2026.

A documentacion correspondente & xustificacion presentarase de forma electrdnica a través

da sede electrdénica da Xunta de Galicia (http://sede.xunta.gal).

Se o investimento xustificado fose menor ao previsto no orzamento estimado contido na
clausula segunda deste convenio, e sempre que se cumpra coa finalidade para a que se
concedeu a subvencidn, procederd o pagamento da subvencién na contia que sexa obxecto de

xustificacion.

Non se entendera incumprida a obriga de xustificacién das actuaciéns obxecto deste convenio
no caso de variacidns das contias previstas nas distintas partidas establecidas no orzamento
estimado na clausula segunda, cando obedezan a razéns xustificadas e as actuaciéns que se
levaran a cabo garden relacion directa co obxecto do presente convenio e se compensen uns
conceptos con outros, conforme ao previsto no artigo 74.2 do Regulamento da Lei 9/2007, do

13 de xufio, de subvencions de Galicia.
Novena.- Pagamentos anticipados e a conta

Poderanse realizar pagamentos anticipados que supofieran entregas de fondos con caracter
previo a xustificacion, como financiamento necesario para levar a cabo as actuacions inherentes
a subvencion, por importe do 50% da subvencién concedida e sen que se supere a anualidade
prevista en cada exercicio orzamentario, ao abeiro do disposto no artigo 63.1.Dous do
Regulamento da Lei 9/2007, do 13 de xufio, de subvencions de Galicia, aprobado polo Decreto

11/2009, do 8 de xaneiro.

Asi mesmo, poderanse realizar pagamentos a conta conforme ao artigo 62 do Regulamento da
Lei de subvencidns de Galicia, aprobado polo Decreto 11/2009, do 8 de xaneiro, que poderan
supofier a realizacion de pagamentos fraccionados que responderan ao ritmo de execucion das
accions subvencionadas, aboandose por contia equivalente & xustificacion presentada. Para
proceder ao seu pagamento, a Asociaciéon deberd enviar a documentacién xustificativa

relacionada na clausula oitava.

A suma dos pagamentos anticipados e a conta non serd superior ao 80% da porcentaxe
subvencionada correspondente aos pagos xustificados, de conformidade co disposto no citado

artigo 62.

Coa solicitude de anticipo a Asociacidon deberd presentar as certificacidons de estar ao corrente
das suas obrigas tributarias e fronte 4 Seguridade Social e de non ter pendente de pago débedas
por ningun concepto coa Administracidn publica da Comunidade Auténoma. Asi mesmo, debera
xuntar declaracion de obtencién doutras subvencidns, axudas, ingresos ou recursos que

financien as actividades subvencionadas.

Para a realizacién dos pagamentos a conta e anticipados debera prestarse garantia que cubra
0 110% do importe das cantidades aboadas a conta e anticipadas, ao abeiro do disposto no
artigo 67 do devandito Regulamento. En todo caso quedardn exentos de garantia os
pagamentos a conta e anticipados que non superen no seu conxunto os 18.000 €, de

conformidade co artigo 65.4.i).
Décima.- Perda do dereito ao cobramento da subvencion

1. Producirase a perda do dereito ao cobramento da subvencién nos supostos de falta de
xustificacion, xustificacién incompleta ou insuficiente, deficiencias non emendables na
documentacién xustificativa, incumprimento das obrigas impostas & entidade beneficiaria
neste convenio ou concorrencia dalgunha das causas previstas no artigo 33 da Lei de
subvencions de Galicia e demais lexislacién aplicable, sen prexuizo do previsto nos artigos 45.2

e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en todo caso

un incumprimento das obrigas impostas a entidade beneficiaria neste convenio as seguintes:

a) Non acreditar a execuciéon do proxecto subvencionado antes da finalizaciéon do prazo de
xustificacion e/ou non presentar toda a documentacién xustificativa no tempo e na forma
esixibles, de conformidade co previsto nas clausulas deste convenio e demais normativa de

aplicacion.

b) Incumprimento das condiciéns establecidas para a concesién da subvencién.

3. A perda do dereito serd total ou parcial, sequndo afecte a todas ou a algunhas das actuaciéns

que integran o proxecto que fundamenta a resolucion de concesion.

Décimo primeira.- Reintegro da subvencion

Procedera o reintegro parcial ou total da subvencidn nos casos previstos no artigo 33 da Lei
9/2007, do 13 de xufio, de subvencions de Galicia, e concordantes do Regulamento da Lei de

subvencidns de Galicia.

No caso de que se produza exceso das subvencions percibidas de distintas entidades publicas,
a Asociacion debera reintegrar o exceso xunto cos xuros de demora, nos termos que establece
o artigo 23 do Decreto 11/2009, do 8 de xaneiro, polo que se aproba o Regulamento da Lei de

subvencions de Galicia.
Décimo segunda.- Comision de seguimento

Para o seguimento do convenio e da sua execucidn, asi como para propofer soluciéns aos
conflitos que poidan xurdir na aplicacion e interpretacién das clausulas do convenio
constituirase unha comision de seguimento que estara integrada por un representante
designado pola Asociacion e por un representante designado pola Axencia de Turismo de

Galicia.

A actuacién da Comision de Seguimento axustarase ao establecido nos preceptos basicos da
Lei 40/2015, do 1 de outubro, de réxime xuridico do sector publico, e na Lei 16/2010, de 17
decembro, de organizacién e funcionamento da administraciéon xeral e do sector publico

autonomico de Galicia.

Non obstante, todas aquelas cuestions que se susciten en relacién co outorgamento,
cumprimento, xustificacidn e pagamento, asi como o reintegro e determinacién das posibles
responsabilidades relativas @ subvencidn concedida seran resoltas pola persoa titular da

Direccion da Axencia de Turismo de Galicia.
Décimo terceira.- Modificacion do convenio

As modificacions do convenio adoptaranse por acordo expreso e escrito das partes asinantes,

e de acordo cos tramites que esixa a normativa vixente.

Respecto da subvenciéon concedida pola Axencia de Turismo de Galicia, toda alteracion das
condicidns tidas en conta para a sla concesion dard lugar 8 modificaciéon do convenio, sendo de
aplicacidén as previsidns ao respecto contidas na Lei 9/2007, do 13 de xufio, e no regulamento

da dita lei.

Décimo cuarta.- Causas de resolucion
Seran causas de resolucion deste convenio:

- O incumprimento do seu obxecto.
- Oincumprimento total ou parcial de calquera das clausulas que nel se establecen.
- O acordo unanime de todos os asinantes.

- A decision xudicial declarativa da nulidade do convenio.

Décimo quinta.- Natureza xuridica, réxime xuridico e xurisdicion competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector publico, que os exclie expresamente no artigo 6.2.

Seralle de aplicacion o réxime determinado pola Lei 9/2007, do 13 de xuiio, de subvencions de
Galicia; o Decreto 11/2009, do 8 de xaneiro, que a desenvolve; os preceptos basicos da Lei
38/2003, do 17 de novembro, xeral de subvenciéns, e do Real decreto 887/2006, que a
desenvolve; a Lei 1/2016, do 18 de xaneiro, de transparencia e bo goberno; a Lei 39/2015, do 1de
outubro, do procedemento administrativo comun das administraciéns publicas; na Lei 40/2015,
do 1 de outubro, de réxime xuridico do sector publico, e polas demais normas de dereito

administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio serdn resoltas
en Ultima instancia pola persoa titular da Direccidon da Axencia de Turismo de Galicia, cuxas
resoluciéons pofien fin a via administrativa. Serd competente a xurisdicién contencioso-

administrativa para resolver na via xurisdicional as citadas controversias.

Décimo sexta.- Publicidade e Rexistro do convenio. Consentimento para a publicidade de

datos persoais que figuran no convenio

En cumprimento do disposto nos artigos 18 e 20.8 da Lei 38/2003, do 17 de novembro, xeral de
subvencions (LXS en adiante), comunicarase a subscricion deste convenio & Base de Datos

Nacional de Subvencions que opera como sistema nacional de publicidade de subvencidns.

Segundo o artigo 17 da Lei 1/2016, do 18 de xaneiro, ademais da informacion que debe facerse
publica segundo a normativa bdasica en materia de transparencia, a Axencia de Turismo de

Galicia publicara o texto integro do convenio.

Asi mesmo, estarase ao disposto no artigo 15 da Lei 1/2016, do 18 de xaneiro, de transparencia

e bo goberno, sobre as obrigas especificas de informacién sobre convenios.

Asemade procederase & inscricidon do convenio no Rexistro Publico de Subvenciéns conforme ao
establecido no artigo 16 da Lei 9/2007, do 13 de xuiio, e no Decreto 132/2006, do 27 de xullo.

Coa sinatura do presente convenio as partes asinantes prestan o seu consentimento para incluir
e facer publicos a través do Portal de Transparencia e Goberno Aberto e do rexistro regulado
no Decreto 132/2006, do 27 de xullo, os datos de caracter persoal e mailo resto das

especificaciéns contidas no convenio.

Décimo sétima.- Proteccion de datos persoais
1. Tratamento dos datos persoais das persoas asinantes deste convenio.

Os datos persoais dos asinantes deste convenio seran tratados por cada unha das partes co fin
de xestionar a stia formalizacién e desenvolvemento, sendo imprescindible para iso que inclian
os seus datos identificativos, a representacion da capacidade que ostenten, e a sua sinatura. A
base lexitimadora do tratamento dos datos persoais dos asinantes é o cumprimento dunha
misidn realizada en interese publico baseada na Lei 40/2015, do 1 de outubro, de réxime xuridico
do sector publico e na necesidade de tratar os devanditos datos para a execucion do convenio
subscrito. Respecto dos datos persoais sobre os que a Axencia de Turismo de Galicia ostenta a
condicion de responsable do tratamento, as persoas interesadas poderan solicitar ante esta o
acceso, rectificacion e supresién, asi como opofierse ao seu tratamento a través da Sede
Electrdnica da Xunta de Galicia ou nos lugares e rexistros establecidos na normativa reguladora
do procedemento administrativo comun, segundo se recolle en
https://www.xunta.gal/exercicio-dos-dereitos. Contacto co/a delegado/a de proteccion de

datos e informacién adicional en https://www.xunta.gal/informacion-xeral-proteccion-datos

En canto aos datos persoais sobre os que a Asociacidén ostenta a condicién de responsable do
tratamento, as persoas interesadas poderan solicitar da devandita entidade o acceso,
rectificacidon e supresion dos seus datos, asi como opofierse ao seu tratamento a través do

enderezo sinalado no encabezamento do presente convenio.

Asi mesmo, as partes garanten o cumprimento do deber de informacion previsto no artigo 13
do RXPD respecto do persoal ao seu servizo, propio ou alleo, cuxos datos persoais sexan

comunicados entre as partes para a execucién dos seus compromisos.

18


https://sede.xunta.gal/cve?idcve=JfH77y6TUJk7

As copias en papel deste documento tefien a condicion
de copia e seran verificables a través deste codigo.

=

=3

CVE: JiH77y6TUJK7  https://sede.xunta.gal/cve

E)(E GALICIA Xacobeo (4 2027

2. Roles e responsabilidades na proteccion de datos persoais.

A Axencia de Turismo de Galicia ostentara a condicién de responsable do tratamento dos datos
persoais recadados para a xestion e tramitacion da subvencion obxecto do presente convenio,
asi como daqueles datos persoais aportados pola entidade beneficiaria para a xustificacién da
devandita subvencion. A base lexitimadora para o tratamento destes datos sera o cumprimento
dunha mision realizada en interese publico e o cumprimento dunha obrigacién legal (Lei 9/2007,
do 13 de xuio, de subvencidns de Galicia). Asi mesmo, os datos poderan ser comunicados, cando
sexa estritamente necesario, a outras Administraciéns publicas con competencia na materia
segundo o especificado no presente convenio. As persoas interesadas poderan solicitar, ante o
responsable do tratamento o acceso, rectificacién, limitacidn e supresion dos seus datos, asi
como opofierse ao seu tratamento, a través da sede electrénica da Xunta de Galicia ou nos
lugares e rexistros establecidos na normativa reguladora do procedemento administrativo
comun segundo se recolle en https://www.xunta.gal/es/exercicio-de-dereitos. Contacto co/a
delegado/a de proteccion de datos e informacion adicional en

https://www.xunta.gal/es/informacion-xeral-proteccion-datos.

AGALBER comprométese a informar dos extremos anteriores as persoas cuxos datos achegue

a Axencia de Turismo de Galicia para dar cumprimento as referidas finalidades.

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/679 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de proteccién
de datos persoais e garantia dos dereitos dixitais (en adiante, LOPDGDD) e demais normativa

concordante.

Décimo oitava.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo comun
das administraciéns publicas, os colectivos que estan obrigados a relacionarse a través de
medios electrdnicos coas administracién publicas, e polo tanto, a recibir notificaciéns por
canles electrdnicas son: as persoas xuridicas, as entidades sen personalidade xuridica, os
colexios profesionais, os que representen un interesado que estea obrigado a relacionarse
electronicamente coa Administracion e os empregados das administracidéns publicas para os

tramites que realicen con elas por razén da sua condiciéon de empregado publico.

As notificacidns realizaranse sé por medios electrdnicos a través do Sistema de Notificacion

Electrénica de Galicia Notifica.gal (https://notifica.xunta.gal). Para poder acceder a unha

notificacion electronica, o interesado debera contar cun certificado electrénico asociado ao NIF
que figure como destinatario da notificacién (persoa fisica ou xuridica). Asi mesmo, o interesado

pode autorizar a calquera outra persoa a acceder ao contido das stas notificacidns.
Décimo novena.- Vixencia

Este convenio entrara en vigor na data da sua sinatura e tera vixencia ata o 31 de decembro de
2026.

E en proba de conformidade de canto antecede, asinan este documento na data da sua sinatura

dixital.
Pola Axencia de Turismo de Galicia Por AGALBER
José Manuel Merelles Remy Miguel Angel Rodriguez Aira

